
T&I 17552 (Haitian Creole) Elementary School 

Enskripsyon nan lekòl primè 
 

Jan pou w kontakte Komite pou enskripsyon : Komite pou Enskripsyon nan lekòl primè 
Telefòn : 718-935-2009 Imèl : ES_Enrollment@schools.nyc.gov 

Enskri w pou resevwa pa imèl tou dènye enfòmasyon : www.nyc.gov/schools/subscribe 

 

Pre-Matènèl www.nyc.gov/schools/choicesenrollment/prek 
Pwogram Prematènèl inivèsèl Universal Pre-Kindergarten (UPK) disponib nan kèk lekòl leta Depatman Edikasyon Department of 
Education (DOE) ak nan plizyè òganizasyon ki baze nan kominote Community-based organizations (CBO). CBO yo se sant endepandan 
preskolè ki afilye yo avèk Vil la pou ofri pwogram UPK. Fanmi elèv ka aplike nan pwogram UPK lekòl leta ak nan pwogram UPK CBO yo : 
Pwogram yo ka fèt mwatye jounen oswa tout jounen, pwogram mwatye jounen yo ka fèt nan maten oswa nan apremidi. Tout pwogram 
UPK gratis, kèlkeswa tan yo dire oswa lokal yo fè yo. 
 

Aplike : Gen pwosesis admisyon apa ak lòt dat limit pou soumèt aplikasyon pou pwogram UPK lekòl leta yo ak pwogram UPK CBO yo. 

Pwogram UPK lekòl leta : Si w enterese voye pitit ou nan yon pwogram prematènèl lekòl leta, ou dwe soumèt yon aplikasyon atravè 
pwosesis admisyon nan biwo santral la pou yo rive admèt li an Septanm pou ane lekòl k ap vini a. Pwosesis admisyon nan prematènèl 
kòmanse anprensip nan mwa mas. 
Pwogram UPK CBO : Si w enterese nan yon pwogram CBO, ou dwe kontakte CBO a dirèkteman osijè plas ki disponib, enskripsyon, ak 
dat limit pou soumèt aplikasyon. Pou w jwenn plis enfòmasyon sou pwogram CBO ki pre lakay ou, telefone nan 718-935-2009. 

 

Matènèl www.nyc.gov/schools/choicesenrollment/elementary 
Pwosesis admisyon nan matènèl depann de lekòl la, men gen règleman jeneral onivo tout vil la pou elijiblite ak priyorite pou admisyon, 
ansanm avèk yon dat detèmine pou tout lekòl kòmanse nan mwa Janvye. Pifò lekòl primè nan Vil Nouyòk se lekòl sektè. Sa vle di se 
adrès kay ou ki detèmine lekòl primè ou prale a. Pou w jwenn lekòl primè ki pou sektè kay ou, telefone 311 oswa tape adrès kay ou nan 
seksyon School Search la nan : www.nyc.gov/schools/schoolsearch. Kèk distri gen tou lekòl ki pou tout elèv kèlkeswa kote yo abite 
oswa lekòl pou elèv chwazi. 
 
Resous ak Fason pou prepare w : Pou w jwenn plis enfòmasyon sou opsyon pou lekòl primè ak pwosesis admisyon  
nan matènèl, al gade nan Anyè lekòl primè. Anyè a disponib sou entènèt nan 
www.nyc.gov/schools/choicesenrollment/elementary/publications/esdirectories. 
 
Aplike : Pandan peryòd aplikasyon an, ou dwe aplike nan lekòl ki nan zòn kay ou ak nan lòt lekòl ki enterese w. Ou dwe ale nan chak lekòl 
w ap aplike. Sonje ke lekòl nan zòn kay ou dwe aksepte tout elèv ki abite nan zòn lekòl la anvan l konsidere lòt aplikan. 

 

Pwogram pou elèv douwe Gifted & Talented (G&T) www.nyc.gov/schools/gt 
Depatman Edikasyon Vil Nouyòk New York City Department of Education (NYCDOE) ofri pwogram G&T pou elèv ki fè nòt ki nan 90yèm 
percentile oswa plis lè yo adisyone nòt de tès ki fèt pou mezire kapasite entelektyèl ak nivo preparasyon eskolè yo. 
 
Resous ak Fason pou prepare w : Manyèl Pwogram G&T yo disponib nan lekòl primè yo, nan biwo enskripsyon borough yo, ak sou 
entènèt nan www.nyc.gov/schools/academics/giftedandtalented. Manyèl yo bay enfòmasyon sou pwosesis pou mande konsèy sou 
tès, evalyasyon, elijiblite, plasman ak preparasyon pou tès yo. Chak manyèl gen ladan l yon tès pratik. 
 
Aplike : DOE bay tès la pou detèmine elijiblite pou pwogram G&T yo. Tès la disponib pou tout elèv prematènèl rive 2yèm ane ki abite nan 
Vil Nouyòk kounye a. Pou pitit ou a pran tès pou detèmine elijiblite l, ou dwe soumèt yon Fòm pou mande pran tès Request for Testing 
(RFT) sou entènèt oswa fasafas pou pita dènye dat pou soumèt li. Si nòt pitit ou a fè pou tès la (ki reprezante an percentile) safisfè 
kondisyon pou elijiblite, apre w ap ranpli yon aplikasyon pou endike pwogram ou pito yo. Plasman ap baze sou divès faktè tankou priyorite 
pou sibling, nòt pou tès la, fason ou klase pwogram ou chwazi yo, ak plas disponib. 

